




НИЙСЛЭЛИЙН ИРГЭДИЙН ТӨЛӨӨЛӨГЧДИЙН 

 ХУРЛЫН ТОГТООЛ 

 

 

2025 оны ... сарын ..... өдөр  Дугаар                               Улаанбаатар хот 

 

 

Удирдах зөвлөл, Төлөөлөн удирдах зөвлөлийн  
гишүүнийг томилох, чөлөөлөх тухай  

 
 

Монгол улсын засаг захиргаа, нутаг дэвсгэрийн нэгж, түүний удирдлагын 
тухай хууль 35 дугаар зүйлийн 35.1.11, 35.1.12 дахь заалт, 48 дугаар зүйлийн 48.1, 
48.2 дахь хэсэг, Төрийн болон орон нутгийн өмчийн тухай хуулийн 77 дугаар 
зүйлийн 1 дэх хэсэг, Компанийн тухай хуулийн 62 дугаар зүйлийн 62.1.7 дахь заалт, 
75 дугаар зүйлийн 75.4 дэх хэсэг, 77 дугаар зүйлийн 77.1 дэх хэсэг, Нийслэлийн 
иргэдийн Төлөөлөгчдийн Хурлын Тэргүүлэгчдийн 2014 оны 54 дүгээр тогтоолоор 
баталсан “Удирдах зөвлөлийн ажиллах журам”-ын 2.1 дэх заалт, Нийслэлийн 
Өмчийн оролцоотой хувь нийлүүлсэн хуулийн этгээдийн төлөөлөл хэрэгжүүлэх 
журам”-ын 2.1 дэх заалтыг тус тус үндэслэн Нийслэлийн иргэдийн Төлөөлөгчдийн 
Хурлаас ТОГТООХ нь: 

 

1.Нийслэлийн өмчит хуулийн этгээдийн Төлөөлөн удирдах зөвлөл Удирдах 
зөвлөлд томилж, чөлөөлөх гишүүдийн нэрсийн жагсаалтыг хавсралт ёсоор 
баталсугай. 
 

2.Үйл ажиллагаа явуулахдаа холбогдох хууль тогтоомжийг мөрдөн 
ажиллахыг томилогдсон гишүүдэд даалгасугай. 

 
3.Тогтоолын хэрэгжилтэд хяналт тавьж ажиллахыг Хурлын эдийн засаг, 

төсөв, хөрөнгө оруулалтын хороо (Ж.Сандагсүрэн)-нд даалгасугай. 
 
 

 

 

 

 

ДАРГА                           А.БАЯР 

 

  



Нийслэлийн иргэдийн Төлөөлөгчдийн Хурлын  
2025 оны ........................ сарын .....-ны өдрийн 
.............................. дугаар тогтоолын хавсралт 

 

ӨМЧИЙН ОРОЛЦООТОЙ ХУУЛИЙН ЭТГЭЭДИЙН ТӨЛӨӨЛӨН УДИРДАХ 

ЗӨВЛӨЛ, УДИРДАХ ЗӨВЛӨЛИЙН ГИШҮҮДИЙГ ЧӨЛӨӨЛЖ, ТОМИЛОХ НЭРС  

Төлөөлөн удирдах зөвлөл болон Удирдах зөвлөлийн гишүүд 

ТАНИЛЦУУЛГА 
 

 
Нийслэлийн өмчит хуулийн 
этгээдийн удирдах зөвлөлийн 
гишүүн томилох тухай 
тогтоолын төслийн талаар 

 
 

Нэг.Тогтоолын төсөл боловсруулах үндэслэл, шаардлага  
 

1.1.Хууль зүйн үндэслэл 

      Монгол Улсын засаг захиргаа нутаг дэвсгэрийн нэгж, түүний удирдлагын 
тухай хуулийн 35 дугаар зүйлийн 1 дэх хэсэгт “Иргэдийн Төлөөлөгчдийн Хурал 
дараах бүрэн эрхийг хэрэгжүүлнэ:” гэж, 35.1.12 дахь заалтад “орон нутгийн өмчит 
хуулийн этгээд байгуулах, өөрчлөн байгуулах, татан буулгах шийдвэр гаргах, 
дүрмийг батлах, хувьцаа эзэмшигчийн эрхийг хэрэгжүүлэх;” гэж, 48 дугаар зүйлийн 
48.1 дэх хэсэгт “Иргэдийн Төлөөлөгчдийн Хурал хэлэлцсэн асуудлаар тогтоол 
гаргах бөгөөд түүнийг тухайн Хурлын хуралдаанд оролцсон төлөөлөгчдийн, баг, 
хорооны Хурлын хуралдаанд оролцсон иргэдийн олонхын саналаар батална.” гэж 
тус тус заасан.  

Компанийн тухай хуулийн 62 дугаар зүйлийн 62.1 дэх хэсэгт “Дараах асуудлыг 
зөвхөн хувьцаа эзэмшигчдийн хурлаар хэлэлцэж шийдвэрлэнэ:” гэж, 62.1.7 дахь 
заалтад “төлөөлөн удирдах зөвлөлийн гишүүнийг сонгох, бүрэн эрхийг нь 
хугацаанаас нь өмнө дуусгавар болгох;” гэж, 77 дугаар зүйлийн 77.1 дэх хэсэгт “Энэ 
хууль болон компанийн дүрмээр тогтоосон журмын дагуу хувьцаа эзэмшигчдийн 
хурлаар төлөөлөн удирдах зөвлөлийн гишүүнийг сонгоно.” гэж заасан.  

Нийслэлийн иргэдийн Төлөөлөгчдийн Хурлын Тэргүүлэгчдийн 2014 оны 54 
дүгээр тогтоолын 1 дүгээр хавсралтаар баталсан “Нийслэлийн өмчийн оролцоотой 
хувь нийлүүлсэн хуулийн этгээдэд төлөөлөл хэрэгжүүлэх журам”-ын 2.1 дэх хэсэгт 
“Нийслэлийн өмчийн төлөөлөгчийг “Төрийн болон орон нутгийн өмчийн тухай” 
хуулийн 77 дугаар зүйлийн 77.4, 78 дугаар зүйлийн 78.3-т зааснаар Нийслэлийн 
Засаг даргын саналыг үндэслэн Нийслэлийн иргэдийн төлөөлөгчдийн хурлын 
тэргүүлэгч томилно.” гэж, тус тогтоолын 2 дугаар хавсралтаар баталсан “Удирдах 
зөвлөлийн ажиллах журам”-ын 2.1 дэх хэсэгт “Нийслэлийн өмчийн хуулийн 
этгээдийн удирдах зөвлөлд ажиллах гишүүнийг Нийслэлийн Засаг даргын саналыг 
үндэслэн Нийслэлийн иргэдийн Төлөөлөгчдийн Хурлын шийдвэрээр томилж, 
өөрчилнө.” гэж тус тус гэж заасан. 

1.2.Практик шаардлага 

Нийслэлийн өмчит хуулийн этгээдүүдийн засаглал, менежментийг  
сайжруулах, үр ашгийг нэмэгдүүлэх, хэвийн үйл ажиллагааг хангах, хууль 
тогтоомжийн хэрэгжилтийг хангах зорилгоор "Багахангайн үйлдвэрлэл технологийн 
парк" ХК-аас 2025 оны 02 дугаар албан бичиг, “Нийслэлийн автотээврийн 
хэрэгслийн бүртгэл хяналтын төв” ОНӨААТҮГ-аас 2025 оны 266 дугаар албан 
бичгээр хандсан Удирдах зөвлөл болон Төлөөлөн удирдах зөвлөлийн гишүүнийг 
чөлөөлж, томилуулах асуудлыг танилцуулж байна. 



Хоёр.Тогтоолын төслийн бүтэц, зохицуулах харилцаа, хамрах хүрээ 

“Удирдах зөвлөл болон Төлөөлөн удирдах зөвлөлийн гишүүнийг томилох 
тухай” Нийслэлийн иргэдийн Төлөөлөгчдийн Хурлын Тогтоолын төсөл нь 3 заалттай 
бөгөөд хавсралтаар томилогдох удирдах зөвлөл болон төлөөлөн удирдах 
зөвлөлийн гишүүдийн нэрсийг тусгасан.  

 
Нэгдүгээр заалтаар, Нийслэлийн өмчийн оролцоотой хуулийн этгээдийн 

Удирдах зөвлөл болон Төлөөлөн удирдах зөвлөлийн гишүүнийг хавсралт ёсоор 
батлах тухай зохицуулсан бол хоёрдугаар заалтаар томилогдсон гишүүд 
Компанийн тухай хууль болон холбогдох бусад хууль тогтоомжийг мөрдөн 
ажиллахыг даалгах тухай тусгасан. Гуравдугаар заалтаар тогтоолын хэрэгжилтэд 
хяналт тавихыг даалгах тухай тусгасан байна.  
 

Гурав.Тогтоолын төсөл батлагдсаны дараа үүсэж болох нийгэм, эдийн 
засгийн үр дагавар  

       “Удирдах зөвлөлийн ажиллах журам”, “Нийслэлийн өмчийн оролцоотой хувь 
нийлүүлсэн хуулийн этгээдэд төлөөлөл хэрэгжүүлэх журам” болон холбогдох бусад 
хууль тогтоомжийг хэрэгжилт сайжирна.   
 

Дөрөв.Захирамжийн төсөл нь Монгол Улсын Үндсэн хууль болон бусад 
хуультай хэрхэн уялдах, цаашид холбогдуулан боловсруулах баримт бичгийн 
санал 

“Удирдах зөвлөл болон Төлөөлөн удирдах зөвлөлийн гишүүдийг томилох 
тухай” Нийслэлийн иргэдийн Төлөөлөгчдийн хурлын тогтоолын төсөл нь Монгол 
Улсын засаг захиргаа, нутаг дэвсгэрийн нэгж, түүний удирдлагын тухай хууль, 
Төрийн болон орон нутгийн өмчийн тухай хууль, Нийслэлийн иргэдийн 
Төлөөлөгчдийн Хурлын Тэргүүлэгчдийн 2014 оны 54 дүгээр тогтоолоор баталсан 
журам болон холбогдох бусад тогтоол шийдвэрт нийцэж байгаа бөгөөд тогтоолын 
төсөл батлагдсанаар удирдах зөвлөл болон төлөөлөн удирдах зөвлөлийн гишүүд 
томилогдоно. 

 
 

 

 

НИЙСЛЭЛИЙН ӨМЧИЙН ХАРИЛЦААНЫ ГАЗАР 

